
-1-  ⵜⴰⵣⵡⴰⵔⵜ ⵜⴰⵎⴰⵜⵜⵓⵜ 

 

ⵉⵡⵉⴷ ⵓⵎⵙⴽⴰⵏ ⴰⴷ ⵅⴼ ⵉⵙⵓⵜⵓⵔⵏ ⵏ ⵓⵔⵥⵥⵓⵎ ⵏ ⵢⴰⵜ ⵜⵏⴰⵡⵔⴰⵏⵜ ⵏ ⵓⵙⵏⵢⵓⴷⴷⵓ ⵏ 

ⵓⵙⵉⴳⵓⵜ ⵓⵜⵍⴰⵢⴰⵏ ⴷ ⵓⵎⵢⴰⵏⴰⵡ ⴰⴷⵍⵙⴰⵏ ⴷ ⵓⵙⵍⴳⵏ ⴰⵎⵙⵙⴷⵓⵙ ⵉⵣⴷⵉⵏ ⴷ 

ⵓⵙⵇⵇⵉⵎ ⴰⵏⴰⵎⵓⵔ ⵏ ⵜⵓⵜⵍⴰⵢⵉⵏ ⴷ ⵜⵓⵙⵙⵏⴰ ⵜⴰⵎⵖⵔⴰⴱⵉⵜ, ⵎⴰⵢⴰⴷ ⴰⴽⵯ ⴱⴰⵛ ⴰⴷ 

ⵉⵍⵉⵏ ⵉⴼⵔⴷⵉⵙⵏ ⵉⴷⵍⵙⴰⵏⵏ ⴷ ⵉⵍⵙⴰⵡⵏ ⵉⵏⴰⵎⵓⵔⵏ ⴰⵎⵓⵔ ⵏⵙⵏ ⵉⵎⵓⵏⵏ ⴷ ⵓⵏⵏⵓⵔⵥⵎ 

ⵅⴼ ⵜⵔⵎⵉⵡⵉⵏ ⵜⵉⵏⴼⴳⴰⵏⵉⵏ ⵏ ⵜⵓⵜⵍⴰⵢⵉⵏ ⵉⴷⴷⵔⵏ. 

ⴰⵙⴳⴳⵓⵣ ⵏ ⵉⵙⵓⴳⴷⵓⵜⵏ ⵏ ⵜⵎⵏⴹⴰⵡⵜ ⵜⴰⵎⵖⵔⴰⴱⵉⵜ ⵏ ⵓⵙⴳⵯⴰⵙ 2011 ⵉⵔⴰ 

ⵜⵉⴷⵎⵉ ⴷ ⵜⴷⵔⴰⵡⵜ ⵏ ⴽⴰⵢⴳⴰⵜ ⵉⴼⵙⴷⵉⵙⵏ ⵏ ⵓⵎⵓⵏ ⴰⵖⴰⵔⵉⵎ, ⵅⴼ ⵎⴰⵢⴰⴷ, ⴰⵔ 

ⵉⵙⵔⵓⵙ ⵓⵥⵟⵟⴰ ⴰⵎⴰⵣⵉⵖ ⴰⵎⵙⴽⴰⵏ ⵓⵚⵔⵉⴹ ⵢⵓⵙⵉⵏ ⴰⵙⵎⴰⵇⵇⵍ ⵏⵙ ⴰⵎⵣⵡⴰⵔⵓ ⵉ 

ⵓⵙⵇⵇⵉⵎ ⴰⵏⴰⵎⵓⵔ ⵏ ⵜⵓⵜⵍⴰⵢⵉⵏ ⴷ ⵜⵓⵙⵙⵏⴰ ⵜⴰⵎⵖⵔⴰⴱⵉⵜ, ⵉⵍⵍⴰⵏ ⵖ ⵓⵙⴹⴹⴰⵔ 

ⵡⵉⵙⵙ ⵙⴹⵉⵙ ⵏ ⵉⵎⵉⵔ ⵡⵉⵙⵙ ⵙⵎⵎⵓⵙ ⵏ ⵜⵎⵏⴹⴰⵡⵜ, ⵎⵉ ⵏⵜⵜⵉⵏⵉ ⵖ ⵉⵙⴹⴹⴰⵔⵏ 

ⵏ ⵓⵎⵙⴽⴰⵏ ⴰⴷ « ⴰⵙⵇⵇⵉⵎ ». 

ⵉⵡⴰⵜⵙ ⵓⵎⵙⴽⴰⵏ ⴰⴷ, ⴰⵔⵥⵥⵓⵎ ⵏ ⵜⴼⵍⵓⵜ ⵏ ⵓⵎⵙⴰⵡⴰⵍ ⴷ ⵓⵎⵔⴰⵔⴰ  ⴷ ⴽⴰⵢⴳⴰⵜ 

ⵉⵙⴷⵡⴰⵙ ⵉⴷⴷⵔⵏ : ⵉⵎⴳⴰⵢⵏ ⵉⵙⵔⵜⴰⵏⵏ ⴷ ⵉⵎⵙⵙⵏⵜⵓⵜⵏ ⴷ ⵉⴽⴰⴱⴰⵔⵏ ⴷ ⵓⵎⵓⵏ 

ⴰⵖⴰⵔⵉⵎ ⴷ ⵓⵣⵔⴼⴰⵏ, ⵅⴼ ⵓⵙⵏⵜⵍ ⴰⴷ ⴰⴽⵙⵡⴰⵜ. ⴰⵎⵙⴽⴰⵏ ⴰⴷ ⵔⴰⴷ ⵉⵜⵜⵓⴼⵙⴰⵔ 

ⴷⴰⵜ ⵇⴰⵃ ⵉⵎⴳⴰⵢⵏ, ⵉⵖ ⵢⵓⴼⴰ ⴰⴷ ⵉⴳ ⵜⴰⵔⵙⵍⵜ ⵏ ⵜⵓⵚⵚⴽⴰ ⵏ ⵜⵓⴳⴷⵓⵜ ⴷ 

ⵜⵙⵓⵔⵉⴼⵜ ⵖ ⵓⴱⵔⵉⴷ ⵏ ⵓⵎⵙⴰⵙⴰ ⵉⵎⴷⵏ. 

 

-2- ⵉⵙⴰⵖⵓⵍⵏ ⵏ ⵓⵎⵙⴽⴰⵏ 

 

ⴰⵎⵔⵏⵓ ⴰⵣⵔⴼⴰⵏ ⴰⵔⴰⵙⴰⵍ ⵏ ⵓⵎⵙⴽⴰⵏ ⵉⵍⵍⴰⵏ ⵖ ⵓⴹⵔⵉⵙ ⵏ ⵜⵎⵏⴹⴰⵡⵜ, ⵙⵍⴰⵡⴰⵏ ⴰⴽⵯ 

ⵖ ⴰⵙⴹⴹⴰⵔ ⵡⵉⵙⵙ ⵙⴹⵉⵙ ⵏ ⵉⵎⵉⵔ ⵡⵉⵙⵙ ⵙⵎⵎⵓⵙ ⵏ ⵜⵎⵏⴹⴰⵡⵜ, 

ⵉⵜⵜⵉⵏⵉⵏ « ⴰⴷ ⵉⵜⵜⵓⵙⴽⴰⵔ ⵢⴰⵏ ⵓⵙⵇⵇⵉⵎ ⴰⵏⴰⵎⵓⵔ ⵏ ⵜⵓⵜⵍⴰⵢⵉⵏ ⴷ ⵜⵓⵙⵙⵏⴰ 



 

 

 

 

3 

 

ⵜⴰⵎⵖⵔⴰⴱⵉⵜ, ⵜⴰⵡⵓⵔⵉ ⵏⵙ, ⵙ ⵓⵎⴰⵜⴰ, ⵜⵉⴹⴰⴼ ⴷ ⵓⵙⴱⵓⵖⵍⵓ ⵏ ⵜⵓⵜⵍⴰⵢⵉⵏ 

ⵜⴰⵄⵔⴰⴱⵜ ⴷ ⵜⵎⴰⵣⵉⵖⵜ ⴷ ⵉⵍⵙⴰⵡⵏ ⵉⴷⵍⵙⴰⵏⵏ ⵉⵎⵖⵔⴰⴱⵉⵏ, ⵉⴳⴰⵏ ⵜⴰⵢⵙⵉ 

ⵜⵉⵏⵜⵜⵉⵜ ⴷ ⵓⵙⵏⴼⵍⵓⵍ ⵉⵣⵣⵓⴳⴰⵣⵏ, ⵖ ⵔⴰⴷ ⵉⵍⵉⵏⵜ ⵜⵙⵏⵜⵓⵜⵉⵏ ⵉⵣⴷⵉⵏ ⴷ 

ⵉⵙⵓⵢⴰⵙ ⴰⴷ. ⴰⵔ ⵉⵎⵎⴰⵍ ⵓⵙⵍⴳⵏ ⴰⵎⵙⵙⴷⵓⵙ ⵜⵉⵡⵓⵔⵉⵡⵉⵏ ⴷ ⵉⴼⵔⴷⵉⵙⵏ ⵏⵙ 

ⴷ ⵓⵙⵏⵢⵓⴷⴷⵓ ⵏⵙ » 

ⵎⴽⵍⵍⵉ ⴷ ⵜⵉⵡⵉ ⵜⵎⵏⴹⴰⵡⵜ ⵖ ⵉⵙⵓⴳⴷⵓⵜⵏ ⵏ ⵉⵎⵉⵔ ⵡⵉⵙⵙ 12 ⵅⴼ ⵜⵡⵓⵔⵉ ⵏ 

ⵓⵎⵓⵏ ⴰⵖⴰⵔⵉⵎ, ⵉⴳⴰⵏ ⴰⵎⴳⴰⵢ ⵖ ⵓⵙⵔⵓⵙ ⵏ ⵓⵣⵔⴼ ⴷ ⵓⵙⵓⵎⵔ ⴷ ⵓⵙⵙⵉⵜⴳ ⵏ 

ⵜⵙⵔⵜⵉⵢⵉⵏ ⵜⵓⵏⴱⵉⵣⵉⵏ ⵎⵉ ⵉⴳⴰ ⵓⵣⵔⴼ ⴰⵙⵎⵍ ⵏⵙ ⵉⴼⴰⵡⵏ. 

ⴰⵔ ⵜⵎⵓⵏⴰⵏ ⵡⴰⵔⵔⴰⵜⵏ ⵉⴳⵔⴰⵖⵍⴰⵏⵏ ⵅⴼ ⵎⴰⵙⴷ ⵉⵇⵇⴰⵏ ⴰⴷ ⵉⵍⵉ ⵖⵓⵔ ⵓⴱⴰⵍⵉⴹ ⴷ 

ⵜⵔⴰⴱⴱⵓⵜ ⵜⵉⵖⴰⵎⵉⵏ ⵉⴷⵍⵙⴰⵏⵏ ⴷ ⵓⵜⵍⴰⵢⴰⵏⵏ, ⴷ ⴰⴷ ⵉⵍⵉⵏⵜ ⵜⵣⵎⵎⴰⵔ ⵏ ⵓⵙⵔⵓⵙ ⵏ 

ⵜⵙⵏⵜⵓⵜⵉⵏ ⵉⵙⴽⴰⵔⵏ ⵜⵉⵡⵓⵔⵉⵡⵉⵏ ⴰⴷ, ⵢⴰⵡⵉ ⴷ ⵓⵎⵇⵏ ⴰⴳⵔⴰⵖⵍⴰⵏ ⵉⵥⵍⵉⵏ ⵙ 

ⵜⵖⴰⵎⵉⵏ ⵉⴷⵎⵙⴰⵏⵏ ⴷ ⵉⵏⴰⵎⵓⵏⵏ ⴷ ⵉⴷⵍⵙⴰⵏⵏ, ⵏⵏⴰ ⵉⵣⵣⵔⵉ ⵓⵡⴰⵏⴰⴽ ⴰⵎⵖⵔⴰⴱⵉ ⴱⵍⴰⵏⵏ 

ⵜⵡⵜⵍⵉⵏ ⵙⵖ 03 ⵎⴰⵢⵢⵓ 1979, ⵖ ⵜⴰⵏⴳⴰ ⵜⵉⵙⵙ ⵙⵏⴰⵜ « ⵔⴰⴷ ⵉⴱⵉⴽⴽⵙ 

ⴽⴰⵢⴳⴰⵜ ⴰⵡⴰⵏⴰⴽ ⵉⵣⵣⵔⵉⵏ ⴰⵎⵇⵏ ⴰⴷ, ⵖⴰⵙ ⵏⵜⵜⴰ ⵏⵖⴷ ⵙ ⵓⴱⵔⵉⴷ ⵏ ⵜⵡⵉⵙⵉ ⴷ 

ⵓⵎⵢⴰⵡⴰⵙ ⵉⴳⵔⴰⵖⵍⴰⵏⵏ, ⵙⵍⴰⵡⴰⵏ ⴰⴽⵯ ⵖ ⵓⵙⵡⵉⵔ ⴰⴷⴰⵎⵙⴰⵏ ⴷ ⵓⵜⵉⵇⵏⵉ, ⴷ ⴰⵢⵍⵍⵉ 

ⴷⴰⵔⵙ, ⵉⴳ ⵜⵉⵙⵓⵔⵉⴼⵉⵏ ⵉⵙⴳⴳⵓⵣⵏ ⵜⵉⵖⴰⵎⵉⵏ ⵉⵍⵍⴰⵏ ⵖ ⵓⵎⵇⵏ ⴰⴷ, ⵙ 

ⵜⵖⴰⵔⴰⵙⵉⵏ ⵕⵡⴰⵏⵉⵏ, ⵣⵣⵏⵉⴼⵜ ⴰⴽⵯ ⴰⴱⵔⵉⴷ ⵏ ⵓⵙⴳⴳⵓⵣ ⵏ ⵉⵙⵓⴳⴷⵓⵜⵏ 

ⵉⵎⵙⵍⴳⴰⵏⵏ » 

ⴰⵥⵟⵟⴰ ⴰⵎⴰⵣⵉⵖ ⵉ ⵜⵏⴰⵎⵓⵔⵜ, ⵜⴰⵎⵙⵙⴷⵓⵙⵜ ⵜⴰⵔⵓⵏⴱⵉⴹ ⵉⵜⵜⵖⵏⴰⵙⵏ ⵖ ⵉⴳⵔ ⵏ 

ⵜⵖⴰⵎⵉⵏ ⵏ ⵜⵓⵙⵙⵏⴰ ⴷ ⵜⵓⵜⵍⴰⵢⵜ ⵖ ⵍⵎⴰⵖⵔⵉ, ⵢⵓⴼⴰ ⵉⵅⴼ ⵏⵙ ⵖⵓⵔⵙ ⵜⴰⵎⵙⵓⵎⴰⵏⵜ 

ⴰⴷ ⵉⴷⵔⵓ ⵙ ⵜⴰⵏⵏⴰⵢⵜ ⵏⵙ ⵉⵣⵡⴰⵔⵏ ⵖ ⵓⵙⵇⵇⵉⵎ ⵙ ⵏⵜⴳⴰⵏⵏⴰⵢ, ⵎⴽⴰⵏ ⴰⵙ ⵉⵙⵔⵙ 

ⵉⵙⵏⵜⴰⵢⵏ ⵏⵏⴰ ⵙ ⵉⵥⴹⴰⵔ ⵓⵙⵇⵇⵉⵎ ⴰⵜⵏ ⵢⴰⵎⵥ ⵖ ⵉⵔⵎⵓⴷⵏ ⵏⵙ, ⴷ ⵜⵡⵓⵔⵉⵡⵉⵏ ⵏⵏⴰ 

ⵔⴰ ⵜⵙⴽⴰⵔ ⵜⵙⵏⵜⵓⵜ ⴰⴷ, ⵙⵍⴰⵡⴰⵏ ⴰⴽⵯ ⵍⵍⵉⵖ ⴳⴳⵓⵜⵏ ⵉⵎⴳⴰⵢⵏ ⵉⵜⵏⵓⵛⵛⵓⴳⵏ ⵖ 

ⵓⵙⴰⵢⵙ ⴰⴷ, ⵎⴽⵍⵍⵉ ⵔⴰ ⵏⵙⵡⴰⵏⴳⵎ ⵖ ⵉⴼⵔⴷⵉⵙⵏ ⵏ ⵓⵙⵇⵇⵉⵎ ⴰⴷ ⵍⵍⵉ ⵔⴰⵜⵜ 



 

 

 

 

4 

 

ⵢⴰⵊⵊ ⴰⴷ ⵉⴽⴼ ⵜⴰⵢⴰⴼⵓⵜ, ⴷ ⵓⵏⵏⵓⵔⵥⵎ ⵏⵙ ⵅⴼ ⵜⵙⵏⵜⵓⵜⵉⵏ ⵢⴰⴹⵏⵉⵏ ⵉⵖ ⵉⵎⵍⴰ 

ⵜⵉⴼⵔⴰⵙ ⵏ ⵉⵣⴷⴷⵓⵢⵏ ⵏⵙ ⴷ ⵉⵎⴳⴰⵢⵏ ⵢⴰⴹⵏⵉⵏ ⴷ ⵓⵙⵔⵓⵙ ⵏ ⵜⵎⵙⵜⴳⴳⴰⵔⵉⵏ ⵏ 

ⵜⵉⴳⴰⵡⵜ ⵏ ⵉⵔⵎⵓⴷⵏ ⵏⵙ . 

 

-3 - ⵜⵓⵎⴰⵙⵜ ⵏ ⵓⵙⵇⵇⵉⵎ 

 

ⴰⵙⵇⵇⵉⵎ ⵉⴳⴰ ⵢⴰⵜ ⵜⵙⵏⵜⵓⵜ ⵜⴰⵏⵎⵏⴹⴰⵡⵜ ⵎⵉ ⵉⵜⵜⵓⴱⴷⴰⵔ ⵓⵙⴽⴽⵉⵔ ⵏⵙ ⵖ 

ⵜⵙⴹⴹⴰⵔⵜ ⵜⵉⵙⵙ ⵙⴹⵉⵙⵜ ⵏ ⵉⵎⵉⵔ ⵡⵉⵙⵙ ⵙⵎⵎⵓⵙ ⵏ ⵜⵎⵏⴹⴰⵡⵜ, ⴷ ⵉⵇⵇⴰⵏⴷ 

ⴰⴷ ⵢⵓⵎⴰⵏ ⵎⴰⵢⵏⵏⴰ ⵖ ⵉⵙⵓⴳⴷⵓⵜⵏ ⵏ ⵓⵙⵍⴳⵏ ⵏⵙ ⴰⵎⵙⵙⴷⵓⵙ ⴱⴰⵛ ⴰⴷ ⵜⵉⵍⵉ 

ⵓⴷⴷⵓⵔ ⴷ ⵜⵡⵉⵙⵉ ⵖⵓⵔ ⵇⴰⵃ ⵉⵎⴳⴰⵢⵏ ⵍⵍⵉⵖ ⴷⴰⵔⵙ ⵜⵉⵡⵓⵔⵉⵡⵉⵏ ⵜⵉⵏⵎⵏⴹⴰⵡⵉⵏ 

ⵜⵉⴽⵙⵡⴰⵜⵉⵏ. 

 

-4 - ⵉⵙⵏⵜⵉⵢⵏ ⵏ ⵓⵙⵇⵇⵉⵎ 

 

ⴰⴽⵓⴷ ⵏ ⵓⵙⴳⴳⵓⵣ ⵏ ⵢⴰⵏ ⵓⵎⵇⵏ ⴰⵏⵎⵏⴹⴰⵡ ⴰⵎⴰⵢⵏⵓ ⵉⵔⴰ ⴰⵙⵔⵓⵙ ⵏ ⵉⵙⵏⵜⴰⵢⵏ 

ⵉⵙⵙⵡⵓⵜⵜⵓⵏ ⵜⵉⴽⵍⵉⵡⵉⵏ ⵏ ⵉⵎⴳⴰⵢⵏ ⵉⵙⵎⵓⵏ ⵜⴰⵏⵏⴰⵢⵉⵏ ⵏⵙⵏ ⵖ ⵜⵉⴳⴰⵡⵜ ⴷ 

ⵜⵎⴰⵣⵣⴰⵍⵜ, ⵖ ⵎⴰⴷ ⵉⵥⵍⵉⵏ ⴰⵙⵇⵇⵉⵎ ⵅⴼ ⵉⵙⴰⵡⴰⵍ ⵓⵎⵙⴽⴰⵏ, ⵉⵇⵇⴰⵏⴷ ⴰⴷ 

ⵏⵙⵙⵓⴷⵙ ⵉⵎⵢⴰⴷⴰⵙⵏ ⴷ ⵉⵙⵏⵜⴰⵢⵏ ⴰⴷ ⵖ ⴽⴰⵢⴳⴰⵜ ⵉⵎⵓⵙⵙⵓⵜⵏ ⵏ ⵓⵙⵇⵇⵉⵎ : 

_  ⴰⵙⵏⵜⴰⵢ ⵏ ⵓⵎⵎⵙⵎⴰⴷ ⴷ ⵓⵙⵓⵎⵓ : ⴰⴷ ⵉⵍⵉⵏ ⵇⴰⵃ ⵉⴼⵔⵉⵙⵏ ⵓⵜⵍⴰⵢⵏ ⴷ 

ⵉⴷⵍⵙⴰⵏ ⵖ ⵓⵙⵏⵜⵉ ⵏ ⵓⵎⵎⵙⵎⴰⴷ ⴱⵍⴰⵏ ⵓⵎⵣⴰⵔⴰⵢ ⴳⵔⴰⵙⵏ ⵏⵖ ⴰⵙⴰⴷⵙ ⵎⴽⵏⵏⴰ ⵉⴳⴰ 

ⵓⵙⴰⴷⵙ ⴰⴷ, ⵙⵢⴰⴼⵓⵏ ⵉⴼⵔⴷⵉⵙⵏ ⵉⵎⵔⵔⵜⵏ ⵖ ⵓⵙⵓⵎⵓ. 

_ ⴰⵙⵏⵜⵉ ⵏ ⵜⵓⴳⴷⵓⵜ : ⵙ ⴰⵎⵎⴰⴽ ⵏ ⵓⵙⵎⵙⴰⵙⴰ ⴳⵔ ⵇⴰⵃ ⵉⴼⵔⴷⵉⵙⵏ ⵏ ⵓⵙⵇⵇⵉⵎ 

ⵖ ⵜⵉⴳⴰⵡⵜ ⵏ ⵜⴰⵏⴰⵟ ⴷ ⵓⵙⴳⴳⵓⵣ ⵏⵙ, ⴷ ⵜⵣⵎⵔⵜ ⵏ ⵉⵏⴳⴳⵓⵜⵏ ⵢⴰⴹⵏⵉⵏ ⵖ ⵓⵙⴰⵡⵍ 

ⵅⴼ ⵜⴰⵏⵏⴰⵢⵉⵏ ⵏⵙⵏ ⴷ ⵓⵙⴹⵔⴰⵔ ⵏⵙⵏ. 

 _ ⴰⵙⵏⵜⵉ ⵏ ⵜⵎⵙⵙⵓⵙⴰⵖⵜ :  ⵉⵥⴹⴰⵔ ⴽⵓ ⵢⴰⵏ ⴰⴷ ⵉⵥⵔ ⵉⴹⴼⵓⵔ ⵇⴰⵃ 

ⵜⵢⴰⴼⵓⵜⵉⵏ ⴷ ⵜⵡⵓⵔⵉⵡⵉⵏ ⴷ ⵜⵏⴰⴹⵉⵏ ⵏ ⵓⵙⵇⵇⵉⵎ, ⵢⵓⴼⴰ ⵓⵡⴷ ⴰⵜⵏⵜ ⵉⴹⵓⴼ, ⵙ 

ⵎⴰⵎⵏⴽ ⵓⵔ ⵉⵜⴳⴳⴰ ⵜⵉⴼⵉⵛⴰ ⵉ ⵜⵉⴽⵍⵉ ⵜⴰⴽⵓⵢⴰⵙⵜ ⵏ ⵓⵙⵇⵇⵉⵎ ⴱⴰⵛ ⴰⴷ ⵜⵖⴰⵎⴰ 

ⵜⵎⵇⵇⵉⵏⵜ ⵙⴷ ⵉⵇⵇⴰⵏ ⴰ ⵜⵉⵍⵉ ⴷⴰⵔ ⵜⵎⵙⴽⵉⵔⵜ ⵜⴰⵏⵎⵏⴹⴰⵡⵜ. 

 _ ⴰⵙⵏⵜⵉ ⵏ ⵓⵙⵉⴳⵓⵜ :  ⴰⵙⵇⵇⵉⵎ ⴰⵏⵎⵏⴹⴰⵡ ⵉⵙⵏⵢⵓⴷⴷⵓⵏ ⵢⴰⵏ ⵉⴳⵔ ⵉⵎⵔⵔⴰⵏ, 

ⵡⵉⵏ ⵜⵓⵜⵍⴰⵢⵜ ⴷ ⵉⴷⵍⵙ, ⵉⵇⵇⴰⵏⴷ ⴰⴷ ⵉⴳ ⵡⵉⵏ ⵓⵙⵉⴳⵓⵜ ⵖ ⵉⴼⵔⴷⵉⵙⵏ ⵏⵙ 

ⵉⵏⵎⵙⴷⵓⵙⵏ ⴷ ⵉⴼⵔⴷⵉⵙⵏ ⵏⵙ ⵉⵏⵎⵙⵡⴰⵏⴳⵎⵏ, ⴰⵛⴽⵓ ⴰⵙⵉⴳⵓⵜ ⴷ ⵓⵎⵢⴰⵏⴰⵡ ⴰⵔ 

ⵙⵙⴰⵡⴰⴹⵏ ⵉⵎⵙⵍⵉⵜⵏ ⵏ ⵇⴰⵃ ⵜⵖⵎⵔⵉⵏ ⵜⵉⵏⴰⵎⵓⵏⵉⵏ ⴷ ⴽⴰⵢⴳⴰⵜ ⵉⵍⵙⴰⵡⵏ ⴷ 

ⵜⵓⵙⵙⵏⵉⵡⵉⵏ. 

_ ⴰⵙⵏⵜⵉ ⵏ ⵓⵙⵙⵏⴳⵎⴹ :  ⵎⵇⵇⴰⵔ ⵉⴼⴰⵡ ⵉⵙ ⵜⵍⵍⴰ ⵜⴳⵏⵙⵉⵙⵜ ⵏ ⵉⴷⴷⵔⴼⵓⵜⵏ 

ⵉⵜⵜⴳⴰⵏ ⵖ ⵉⴳⵔ ⵏ ⵜⵓⵙⵙⵏⴰ ⴷ ⵜⵓⵜⵍⴰⵢⵜ, ⵉⵇⵇⴰⵏⴷ ⴰⴷ ⵉⵍⵉⵏ ⵉⵥⵎⵓⵥⵥⴰⵍ ⴳⵔ 

ⵓⵙⵇⵇⵉⵎ ⴷ ⵉⴼⵔⴷⵉⵙⵏ ⵏⵙ ⴱⴰⵛ ⴰⴷ ⵉⵍⵉ ⵜⵉⵍⵉⵍⵍⵉ ⵉⵏⵏⴳⴳⵎⴹ ⵖ ⵜⵎⴰⵣⵣⴰⵍⵜ ⴷ 

ⵜⵉⴳⴰⵡⵜ. 

 

-5 - ⵉⴼⵔⴷⵉⵙⵏ ⵏ ⵓⵙⵇⵇⵉⵎ 

 

ⵜⵉⵡⵉⴷ ⵜⵎⵏⴹⴰⵡⵜ ⵎⴰⵙ ⵍⵍⴰⵏⵜ ⵇⴰⵃ ⵜⵙⵏⵜⵓⵜⵉⵏ ⵉⴷⵓⵍⵏ ⵙ ⵉⵙⵓⵢⴰⵙ ⵏ ⵜⵓⵜⵍⴰⵢⵜ ⴷ 

ⵜⵓⵙⵙⵏⴰ ⵖ ⵓⵙⵇⵇⵉⵎ. ⴱⴰⵛ ⴰⴷ ⵏⵙⵙⴰⴽⵣ ⴰⴹⵔⵉⵙ ⴰⴷ, ⴰⵔ ⵏⵙⵙⵓⵎⵓⵔ : 

_ ⵖ ⵜⵙⴳⴰ ⵏ ⵓⵟⵟⵓⵏ :  ⴰⴷ ⵉⵜⵜⵓⵙⴽⴰⵔ ⵓⵙⵇⵇⵉⵎ ⵅⵖ ⵉⴳⵯⵎⴰⵎⵏ ⵏⵏⴰ ⵓⵔ ⵢⵓⵜⵉⵏ 

ⴽⵔⴰⵎⵔⴰⵡ ⵏ ⵓⴳⵯⵎⴰⵎ ⴱⴰⵛ ⴰⴷ ⴰⴼⵉⵏ ⴰⴷ ⵎⵓⵏⵏ ⵜⵎⵢⴰⵡⴰⴹⵏ, ⵉⵇⵇⴰⵏ ⴰⴷ ⵉⵍⵉ 

ⵓⵎⴽⴰⵍⴰⵍ ⴳⵔ ⵉⵡⵜⵎⴰⵏ ⴷ ⵜⵡⵜⵎⵉⵏ, ⵉⵄⵔⵔⵉⵎⵏ ⴷ ⵉⵡⵙⵙⴰⵔⵏ ⴷ ⵉⵎⵖⵔⴰⴱⵉⵏ ⵏ 

ⵓⵎⴰⴹⴰⵍ.   

_ ⵖ ⵜⵙⴳⴰ ⵏ ⴰⵏⴰⵡ :  ⴰⵔ ⵉⵜⵜⵓⵙⴽⴰⵔ ⵓⵙⵇⵇⵉⵎ ⵖ ⴰⵏⴰⵡ ⵏ ⵉⴼⵔⴷⵉⵙⵏ ⵏⵙ, 

ⵉⴳⴳⵉ ⵏ ⵜⵙⵍⵡⵉⵜ ⴷ ⵜⴼⵍⴰⵙⵜ ⵜⴰⵎⴰⵜⵜⵓⵜ, ⵙⵖ ⴽⵔⴰⴹ ⵉⴼⵔⴷⵉⵙⵏ : 

-1- ⵉⴷⴷⵔⴼⵓⵜⵏ ⵓⵏⵉⴹⵏ : ⵍⵍⵉⵖ ⵉⵅⴰⵜⵔ ⵓⴷⴷⵓⵔ ⵏⵙⵏ ⵖ ⵓⵙⴳⴳⵓⵣ ⵏ ⵜⵉⵏⴰⴹⵉⵏ ⵏ 

ⵓⵙⵇⵇⵉⵎ ⴷ ⵓⵙⵙⵉⴷⴼ ⵏⵙⵏ ⵖ ⵜⵙⵔⵜⵉⵢⵉⵏ ⵜⵓⵏⴱⵉⴹⵉⵏ, ⴷ ⵓⵙⵔⵓⵙ ⵏ ⵉⴷⵔⵉⵎⵏ 

ⵉⵕⵡⴰⵏ ⵉ ⵉⵔⵎⵓⴷⵏ ⵏ ⵓⵙⵇⵇⵉⵎ, ⵎⴰⵛ ⴰⴷ ⵜⵜⵓⴽⴼⴰ ⵜⴰⵡⵉⵜ ⵉ ⵜⵙⵏⵜⵓⵜⵉⵏ ⴰⴷ : 

- ⵉⴷⴷⵔⴼⵓⵜⵏ ⵓⵏⵉⴹⵏ ⵉⵍⴰⵏ ⴰⵣⴷⴷⵓⵢ ⵓⵙⵔⵉⴷ ⴷ ⵜⵓⵙⵙⵏⴰ ⴷ ⵜⵓⵜⵍⴰⵢⵉⵏ, ⴳⵉⵙⵏ 

(ⵜⴰⵖⵍⴰⴼⵜ ⵏ ⵓⵙⴳⵎⵉ ⴰⵏⴰⵎⵓⵔ, ⵜⴰⵖⵍⴰⴼⵜ ⵏ ⵓⵙⵙⵍⵎⴷ ⴰⵏⴰⴼⵍⴰⵢ ⴷ ⵓⵔⵣⵣⵓ 

ⴰⵡⵙⵙⴰⵏ ⴷ ⵓⵙⵙⵉⵍⵖ ⵏ ⵉⴽⴰⵜⴰⵔⵏ, ⵜⴰⵖⵍⴰⴼⵜ ⵏ ⵜⵓⵙⵙⵏⴰ, ⵜⴰⵖⵍⴰⴼⵜ ⵏ ⵓⵎⵢⴰⵡⴰⴹ, 

ⵜⴰⵖⵍⴰⴼⵜ ⵏ ⵜⵖⴷⵎⵜ ⴷ ⵜⵍⵉⵍⵍⴰ, ⵜⴰⵎⴰⴳⵍⴰ ⵜⴰⵖⵍⴼⴰⵏⵜ ⵉⵥⵍⵉⵏ ⵙ ⵜⵖⴰⵎⵉⵏ ⵏ 

ⵓⴼⴳⴰⵏ, ⵜⴰⵖⵍⴰⴼⵜ ⵏ ⵓⴷⵡⴰⵙ, ⵜⴰⵖⵍⴰⴼⵜ ⵉⵥⵍⵉⵏ ⵙ ⵉⵎⵖⵔⴰⴱⵉⵏ ⵉⵣⴷⵖⵏ ⵖ 

ⴱⵕⵕⴰ, ⵜⴰⵖⵍⴰⴼⵜ ⵏ ⴰⵡⵇⴰⴼ, ⵜⴰⵖⵍⴰⴼⵜ ⵏ ⵓⴳⵏⵙⵓ, ⵜⴰⵖⵍⴰⴼⵜ ⵏ ⵜⴷⴰⵎⵙⴰ ⴷ 

ⵜⴷⵔⵉⵎⵜ) ; 

- ⵜⵉⵙⵏⵜⵓⵜⵉⵏ ⵏ ⵓⵙⵙⵍⵎⴷ ⴰⵏⴰⴼⵍⴰⵢ ⴷ ⵉⵙⵉⵏⴰⴳⵏ ⵏ ⵓⵔⵣⵣⵓ. 

-2- ⵜⴰⵢⵎⵓⵏⵉⵏ ⵏ ⵓⵙⵏⴱⴰⴹ ⵉⵍⵍⴰⵏ ⵙ ⵜⵏⴰⴹⵉⵏ ⵏ ⵜⵎⵏⴹⴰⵡⵜ, ⵙ ⵓⴷⴷⵓⵔ ⵏⵙⵏⵜ ⵖ 

ⵓⵙⵙⵍⴽⵎ ⵏ ⵉⵎⵙⵍⵉⵜⵏ ⵢⴰⴹⵏⵉⵏ, ⵓⵔ ⴷ ⵖⴰⵔ ⵡⵉⵏ ⵜⵏⴱⴰⵟ ⵖ ⵓⵙⵇⵇⵉⵎ, ⵍⵍⵉⵖ 

ⵎⵣⴰⵔⴰⵢⵏⵜ ⵜⵎⵍⵉⵍⵉⵏ ⵏⵙⵏⵜ ⴷ ⵜⵎⵍⵉⵍⵜ ⵏ ⵓⵙⵇⵇⵉⵎ ⵖ ⵓⵙⵏⵢⵓⴷⴷⵓ ⵏ ⵉⴷⴷⵔⴼⵓⵜⵏ 

ⵉⵍⴰⵏ ⴰⵣⴷⴷⵓⵢ ⵓⵙⵔⵉⴷ ⵏⵖ ⵡⴰⵔⵓⵙⵔⵉⴷ, ⴰⵔ ⵉⵜⵜⵓⴽⴼⴰ ⵓⵙⵓⴳⵔ ⵉ : 

- ⴰⴱⴰⵔⵍⴰⵎⴰⵏ 

- ⴰⵙⵇⵇⵉⵎ ⴰⵎⴰⵜⵜⵓ ⵏ ⵓⵙⵙⵍⵎⴷ 

- ⴰⵙⵇⵇⵉⵎ ⴰⴷⴰⵎⵙⴰⵏ ⴰⵏⴰⵎⵓⵏ ⴷ ⵓⵡⵏⵏⴰⴹ 

- ⵜⴰⵙⵏⵜⵓⵜ ⵜⴰⵏⴰⵎⵓⵔⵜ ⵏ ⵉⵙⴰⵍⴰⵢⵏ 

ⵜⴰⵙⵏⵜⵓⵜ ⵏ ⴰⵔⵛⵉⴼ ⵍⵎⴰⵖⵔⵉⴱ 

-3- ⵉⵎⴳⴰⵢⵏ ⵉⵖⴰⵔⵉⵎⵏ : ⴳⴰⵏ ⵜⴰⵎⵏⴰⵟ ⵜⵉⵙⵙ ⴽⵔⴰⵟ, ⵍⵍⵉⵖ ⴰⵔ ⵜⵜⵉⵏⵉⵏⵜ 

ⵜⴰⵏⵏⴰⵢⵉⵏ ⵏⵏⴰ ⵙ ⵓⵔ ⴷⵓⵍⵏⵜ ⵜⵙⵏⵜⵓⵜⵉⵏ, ⵙⴳⵓⴷⵉⵏ ⵓⵍⴰ ⵜⵓⵔⵎⵉⵡⵉⵏ ⵏ ⵉⵔⵎⵓⴷⵏ ⵏ 

ⵓⵙⴰⵢⵙ ⴷ ⵓⵚⴰⵔⴰⴹ, ⵉⵥⵉⵍ ⴰⴷ ⵉⵍⵉⵏ : 

 ⵉⴳⵏⵙⴰⵙⵏ ⵏ ⵜⵎⵙⵎⵓⵏⵉⵏ ⵜⵉⵏⴰⵎⵓⵔⵉⵏ ⵉⵙⴳⵓⴷⵉⵏ ⵜⵓⵔⵎⵉⵜ ⵖ ⵉⴳⵔ ⵏ ⵜⵓⵜⵍⴰⵢⵜ ⴷ 

ⵜⵓⵙⵙⵏⴰ, 

ⵉⴳⵏⵙⴰⵙⵏ ⵏ ⵜⵎⴽⵜⵉⵜ ⴷ ⵓⵙⵏⴼⵍⵓⵍ ⵓⵜⵍⴰⵢ (ⵉⵎⴷⵢⴰⵣⵏ, ⵉⵎⵓⵍⵍⵉⵙⵏ, ⵉⵎⵙⵏⴰⵡⵏ…) 

ⵉⵎⴳⴰⵢⵏ ⵉⵏⵏⴳⵎⴹⵏ ⵖⵓⵔ ⴰⵙⴳⵓⴷⵉ ⴰⵎⵙⵏⴰⵡ ⵖ ⴽⵔⴰ ⵏ ⵓⵙⵏⵜⵍ, 

ⵖ ⵓⵙⴰⵢⵔⵓⵔ : ⴰⴷ ⵉⵍⵉ ⵓⵣⴷⴷⵓⵖ ⴰⵏⴰⵎⵎⴰⵙ ⴷ ⵜⵎⵙⴽⵉⵔⵉⵏ ⵜⵉⵏⴰⵎⵏⴰⴹⵉⵏ ⵖⵓⵔ 

ⵓⵙⵇⵇⵉⵎ 

 

-6-  ⵜⵓⵖⴷⴰⵜⵉⵏ ⵏ ⵓⵙⵇⵇⵉⵎ : 

 

ⵜⵙⴰⵡⵍ ⵜⵎⵏⴹⴰⵡⵜ ⵜⴰⵎⵖⵔⴰⴱⵉⵜ ⵅⴼ ⵓⵙⴽⴽⵉⵔ ⵏ ⵢⴰⵏ ⵓⵙⵇⵇⵉⵎ ⴰⵏⴰⵎⵓⵔ ⵏ 

ⵜⵓⵜⵍⴰⵢⵉⵏ ⴷ ⵜⵓⵙⵙⵏⴰ ⵜⴰⵎⵖⵔⴰⴱⵉⵜ, ⵉⵎⵍ ⵜⵓⵖⴷⴰⵜ ⵏⵙ ⵜⴰⵔⴰⵙⴰⵍⵜ, ⵉⴳⴰⵏ 

« ⴰⵃⵟⵟⵓ ⴷ ⵓⵙⴱⵓⵖⵍⵓ ⵏ ⵙⵏⴰⵜ ⵜⵓⵜⵍⴰⵢⵉⵏ, ⵜⴰⵄⵔⴰⴱⵜ ⴷ ⵜⵎⴰⵣⵉⵖⵜ, ⴷ 

ⴽⴰⵢⴳⴰⵜ ⵉⵍⵙⴰⵡⵏ ⵉⴷⵍⵙⴰⵡⵏ ⵉⵎⵖⵔⴰⴱⵉⵏ » ⵉⵣⵎⵔ ⵓⵙⵇⵇⵉⵎ ⴰⴷ ⵢⴰⵡⴹ 

ⵉⵡⵜⴰⵙⵏ ⴰⴷ ⵉⵖ : 

_  ⵉⴷⵓⵍ, ⵉⴹⴼⵓⵔ ⵜⵉⵙⵔⵜⵉⵢⵉⵏ ⵜⵓⵏⴱⵉⵣⵉⵏ ⵉⵣⴷⵉⵏ ⴷ ⵙⵏⴰⵜ ⵜⵓⵜⵍⴰⵢⵉⵏ 

ⵜⵓⵏⵚⵉⴱⵉⵏ ⴷ ⵜⵓⵙⵙⵏⴰ ⵜⴰⵎⵖⵔⴰⴱⵉⵜ, 

_ ⴰⵙⵙⵎⵓⵏ ⵏ ⵜⵣⵎⵎⴰⵔ ⵏ ⵉⵎⴳⴰⵢⵏ ⴷ ⵓⵙⵡⵓⵜⵜⵓ ⵏ ⵉⵎⵔⵏⴰ ⵏ ⵜⵡⵓⵔⵉ ⴷ ⵉⵔⵎⵓⴷⵏ 

ⵉⵣⵡⴰⵔⵏ, 

_ ⴰⵔⵣⵣⵓ ⴷ ⵓⵙⴼⵙⴰⵢ ⵏ ⵜⵉⵍⴰⵡⵜ ⵜⴰⴷⵍⵙⴰⵏⵜ ⵜⵓⵜⵍⵢⴰⵏⵜ ⵜⴰⵏⴰⵎⵓⵔⵜ ⴷ ⵓⴼⵙⴰⵔ ⵏ 

ⵉⵏⵇⵇⵉⵙⵏ ⵉⵕⵡⴰⵏ ⵖ ⵓⵙⵏⵜⵍ ⴰⴷ , 

 

-7-  ⴰⵣⴷⴷⵓⵢ ⵏ ⵓⵙⵇⵇⵉⵎ ⴷ ⵜⵙⵏⵜⵓⵜⵉⵏ 

 



 

 

 

 

8 

 

ⵜⵓⵖⴷⴰⵜⵉⵏ ⵉⴳⴳⵓⵜⵏ ⵉⵍⵍⴰⵏ ⵅⴼ ⵜⵎⴰⵙⴰⵢⵜ ⵏ ⵓⵙⵇⵇⵉⵎ, ⵓⵔ ⴰⵜⵜ ⴰⵊⵊⵉⵏⵜ ⴰⴷ 

ⵉⵙⵡⵓⵔⵉ ⴱⵍⴰ ⴰⵥⵟⵟⴰ ⴰⵎⵙⵏⵜⵓⵜ ⴰⵏⴰⵎⵓⵔ, ⵅⴼ ⵎⴰⵢⴰ ⵉⵇⵇⴰⵏⴷ ⴰⴷ ⵉⵜⵜⵢⴰⵔⴰ 

ⵓⵏⵛⴽ ⴰⵏⵏ ⵖ ⵓⵙⵍⴳⵏ ⵏⵙ ⴰⵔⴰⵙⴰⵍ, ⵉⵎⵍ ⴰⵣⴷⴷⵓⵢ ⴳⵔ ⵓⵙⵇⵇⵉⵎ ⴷ ⵜⵙⵏⵜⵓⵜⵉⵏ 

ⵢⴰⴹⵏⵉⵏ, ⵙⵍⴰⵡⴰⵏ ⴰⴽⵯ ⵜⵉⵍⵍⵉ ⵉⵥⵍⵉⵏ ⵙ ⵉⴳⵔⴰⵏ ⵏ ⵉⵔⵎⵓⴷⵏ ⵏⵙ, ⴰⴷ ⴳⵉⵙⵏⵜ 

ⵏⴱⴷⵔ : 

_ ⵜⵉⵔⵏⴰ ⵜ ⴰⵎⴰⵜⵜⵓⵜ ⵏ ⵓⵙⵏⵖⵎⵙ ⵉⵙⵍⵉⵥⵔⵉ:  ⵖ ⵓⵎⵢⴰⵡⴰⵙ ⵅⴼ ⵓⵙⵏⵢⵓⴷⴷⵓ ⵏ 

ⵓⵙⵙⵉⴳⵜ ⵓⵜⵍⵢⴰⵏ ⴷ ⵓⵎⵢⴰⵏⴰⵡ ⴰⴷⵍⵙⴰⵏ ⵖ ⵉⴳⵔ ⵏ ⵓⵙⵏⵖⵎⵙ ⵉⵙⵍⵉⵥⵔⵉ 

_ ⴰⵎⴰⵙⵙⴰⵔ ⵏ ⵜⴳⵍⴷⵉⵜ : ⵖ ⵓⴽⵛⵛⵓⵎ ⵖ ⴰⴷⴷⴰⴷⵏⵏ ⵉⵥⵍⵉⵏ ⵙ ⵜⵓⵙⵙⵏⴰ ⴷ 

ⵜⵓⵜⵍⴰⵢⵜ. 

_ ⴰⴱⵔⵍⴰⵎⴰⵏ : ⵖ ⵓⵃⵟⵟⵓ ⵏ ⵓⴱⵔⵍⴰⵎⴰⵏ ⵉ ⵜⵡⵓⵔⵉ ⵏ ⵓⵙⵇⵇⵉⵎ ⴷ ⵓⴼⵙⴰⵔ ⵏ 

ⵜⵏⵟⵟⴰⴼⵜ ⵏⵙ ⴷ ⵓⵖⴰⵡⴰⵙ ⵏ ⵜⵡⵓⵔⵉⵡⵉⵏ ⵏⵙ ⵖ ⴽⴰⵢⴳⴰⵜ ⵉⵎⵉⵔ. 

_ ⵉⴷⴷⵔⴼⵓⵜⵏ ⵓⵏⴱⵉⴹⵏ :   ⵖ ⵓⵙⵡⵓⵜⵜⵓ ⵏ ⵜⴱⴰⴷⵓⵜⵉⵏ ⵏ ⵓⵎⵢⴰⵡⴰⴹ ⴷ ⵜⵉⴳⴰⵡⵜ 

ⵉⵜⵜⵉⴷⵔⴰⵏ. 

 

-8-  ⵜⵉⵎⵙⵜⴳⴳⴰⵔⵉⵏ ⵏ ⵓⴱⵓⵖⵍⵓ ⵏ ⵓⵙⵇⵇⵉⵎ 

 

ⵍⵍⵉⵖ ⵜⵎⵍⴰ ⵜⵎⵏⴹⴰⵡⵜ ⴰⵎⵢⴰⵏⴰⵡ ⵏ ⵓⴳⴳⵓⴳⵏ ⴷ ⵉⵎⵢⴰⴳⴳⵓⴳⵏ ⴷ ⵉⴼⵔⴷⵉⵙⵏ ⵏ 

ⵜⵓⵎⴰⵙⵜ ⵜⴰⵏⴰⵎⵓⵔⵜ ⵏ ⵉⵎⵖⵔⴰⴱⵉⵏ, ⵉⴹⴼⴰⵔ ⵜ ⵓⵙⵔⵓⵙ ⵏ ⵉⵎⴰⵙⵙⵏ ⵏ ⵓⵃⵟⵟⵓ ⵏ 

ⵢⴰⵜ ⵜⵉⵍⴰⵡⵜ ⵜⵓⵎⴰⵙⴰⵏⵜ ⵜⴰⵎⴰⵢⵏⵓⵜ ⵉⵙⵓⵔⵏ ⵅⴼ ⵓⵎⵢⴰⵏⴰⵡ ⴷ ⵓⵏⵎⵣⴰⵔⴰⵢ, ⴷ 

ⵍⵍⵉⵖ ⵍⵍⴰⵏⵜ ⵜⵓⴳⵜ ⵏ ⵜⴼⵉⵛⴰ ⵖ ⵓⴱⵔⵉⴷ ⵏ ⵓⵙⵏⵢⵓⴷⴷⵓ ⵏ ⵓⵙⵉⴳⵓⵜ ⵓⵜⵍⴰⵢⴰⵏ ⴷ 

ⵓⵎⵢⴰⵏⴰⵡ ⴰⴷⵍⵙⴰⵏ, ⵜⵉⴼⵉⵛⴰ ⵉⵍⴰⵏ ⴰⴽⵍⵓ ⴰⵙⵔⵜⴰⵏ ⴷ ⵓⵏⴰⵎⵓⵏⵏ, ⵉⵇⵇⴰⵏⴷ ⴰⴷ 

ⵜⵜⵓⵙⵔⴰⵙⵏⵜ ⵜⵎⵙⵜⴳⴳⴰⵔⵉⵏ ⵏ ⵓⵙⴽⴽⵉⵔ ⴷ ⵓⵙⵏⵢⵓⴷⴷⵓ ⵏ ⵓⵙⵇⵇⵉⵎ. ⵙⵖ 

ⵜⵎⵙⵜⴳⴳⴰⵔⵉⵏ ⴰⴷ : 

_ ⵜⴰⴷⵔⴰⵡⵜ ⵏ ⵓⵎⵓⵏ ⴰⵖⴰⵔⵉⵎ ⵖ ⴽⴰⵢⴳⴰⵜ ⵉⵣⵎⵓⵣⵣⴰⵍ ⵏ ⵓⵃⵉⵢⵍ ⵉ ⵜⵓⵚⴽⴰ ⵏ 

ⵓⵙⵇⵇⵉⵎ, ⴷ ⵓⵔⵥⵥⵓⵎ ⵏ ⵜⴼⵍⵓⵜ ⵏ ⵜⵓⵎⵓⵜ ⴷ ⵉⵙⵡⵉⴳⵉⵎⵏ 

_ ⴰⴷ ⵉⵍⵉ ⵉⵎⴰⵏ ⵏ ⵉⵎⵉⵙⵉ ⴷ ⵓⵎⵙⴰⵡⴰⵍ ⵉⵔⴰ ⵓⵣⵎⵣ ⵏ ⵓⵎⵙⴰⵙⴰ ⴷ ⵉⵅⴼ ⴷ 

ⵓⵎⵣⵔⵓⵢ 

_  ⴰⵙⵙⴷⵓⵙ ⵏ ⵜⴼⵙⵏⴰ ⵜⴰⵣⵔⴼⴰⵏⵜ ⵏ ⵓⵙⵇⵇⵉⵎ ⴱⴰⵛ ⴰⴷ ⵉⴳ ⵢⴰⵜ ⵜⵙⵏⵜⵓⵜ 

ⵉⴷⵓⵙⵏ ⵖ ⵉⴳⵔ ⵏⵙ.  

ⴰⵥⵟⵟⴰ ⴰⵎⴰⵣⵉⵖ ⵉ ⵜⵏⴰⵎⵓⵔⵜ 

ⴰⵎⴰⵔⵉⵙ ⴰⵎⵙⴽⴰⵔ 

 

 


